
Հայաuտանի Հանրապետության կենտրոնական բանկի խորհրդի 2009 թվականի
հուլիսի 28-ի թիվ 229-Ն որոշման մեջ փոփոխություն կատարելու մասին

      Հրապարակման ամսաթիվ՝ 02.10.2020

Նպատակ  ունենալով  կանխելու  Հայաստանի  Հանրապետությունում  ռազմական
դրությամբ  պայմանավորված  վարկային  պարտավորությունները  մարելու  հետ
կապված  խնդիրներ  ունեցող  հաճախորդների  վարկային  պատմության
վատթարացման  հետ  կապված  խնդիրները,
հիմք  ընդունելով  «Բնակարանային  հիպոտեկային  կրեդիտավորման  մասին»
Հայաստանի Հանրապետության օրենքի 8-րդ հոդվածի 2-րդ մասը, «Սպառողական
կրեդիտավորման մասին» Հայաստանի Հանրապետության օրենքի 17-րդ հոդվածի 5-
րդ մասը,
ղեկավարվելով  «Հայաստանի  Հանրապետության  կենտրոնական  բանկի  մասին»
Հայաստանի Հանրապետության օրենքի 20-րդ հոդվածի «ե» կետով և «Նորմատիվ
իրավական ակտերի մասին» Հայաստանի Հանրապետության օրենքի 33-րդ հոդվածի
1-ին  մասով  և  34-րդ  հոդվածով,  Հայաստանի  Հանրապետության  կենտրոնական
բանկի խորհուրդը

Ո ր ո շ ու մ է .

1. Հայաստանի Հանրապետության կենտրոնական բանկի խորհրդի 2009 թվականի



հուլիսի  28-ի  ««Ֆինանսական  կազմակերպությունների  գործարար  վարվելակերպի
կանոնները»  կանոնակարգ  8/05-ը  հաստատելու  մասին»  թիվ  229-Ն  որոշմամբ
հաստատված  «Ֆինանսական  կազմակերպությունների  գործարար  վարվելակերպի
կանոնները»  կանոնակարգ  8/05-ի  35-րդ  կետում  «կատարումից:»  բառից  հետո
լրացնել  հետևյալ  բովանդակությամբ  նոր  նախադասություն.

«Հայաստանի  Հանրապետությունում  հայտարարված  ռազմական  և  արտակարգ
դրության ողջ ժամանակաշրջանում սույն կետով սահմանված ծանուցման տեքստից
հանվում  է  «ինչպես  նաև  այդ  պարտավորության  չկատարման  կամ  ոչ  պատշաճ
կատարման  դեպքում,  վերջինիս  վերաբերյալ  տեղեկատվությունը  սահմանված
կարգով  վարկային  բյուրոյին  և  Կենտրոնական  բանկի  վարկային  ռեգիստրին
տրամադրելու  մասին:»  արտահայտությունը։

2. Սույն որոշումն ուժի մեջ է մտնում պաշտոնական հրապարակմանը հաջորդող
օրվանից և տարածվում է 2020թ. սեպտեմբերի 30-ից կատարվող ծանուցումների
վրա:

Հայաստանի Հանրապետության
կենտրոնական բանկի նախագահ                                                             Մարտին
Գալստյան
2020 թ. հոկտեմբերի 1
Երևան


